
	1. ֆինանսների նախարարություն
	06.12.2022թ. 

	
	N 01/2-3/21081-2022

	1. «Պետական տուրքի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկվել է քննարկել նախագծով անցումային դրույթներ սահմանելու նպատակահարմարության հարցը, մասնավորապես, այն դեպքերի համար, երբ համապատասխան պետական տուրքերը կգանձվեն մինչև նախագծի ուժի մեջ մտնելը, իսկ ծառայությունների մատուցումը կիրականացվի դրանից հետո:
	Ընդունվել է 
Առաջարկությունն ընդունելի է, սակայն գործնականում պետական տուրքը գանձվում է մինչև համապատասխան ծառայության մատուցումը կամ գործողության իրականացումը՝ հիմք ընդունելով «Պետական տուրքի մասին» օրենքի 32-րդ հոդվածը, իսկ վերադարձի վկայականը տրամադրվում է անձի ինքնությունը և քաղաքացիությունը պարզելուց հետո մեկ աշխատանքային օրվա ընթացքում։ Հետևաբար, այնպիսի իրավիճակներ, երբ համապատասխան պետական տուրքերը կգանձվեն մինչև նախագծի ուժի մեջ մտնելը, իսկ ծառայությունների մատուցումը կիրականացվի դրանից հետո՝ չեն կանխատեսվում:
ՀՀ ԱԳՆ կապահովի, որ նոր դրույքաչափերի ուժի մեջ մտնելուց հետո դրանց կիրառումն իրականացվի սահուն կերպով։
Տեսակապի միջոցով մատուցվող ծառայություններն այս իմաստով նույնպես կառավարելի կլինեն և այնպիսի իրավիճակ չի առաջանա, որը հակասություն կառաջացնի այդ պահին գործող դրույքաչափի հետ կապված։

	2.ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ[footnoteRef:1]  [1:  Օրենքի նախագիծը շրջանառելու պահին՝ ոստիկանություն:] 

	01.12.2022թ. 

	
	N 1/21/105475-22

	Նախագծի վերաբերյալ առաջարկություններ և առարկություններ չկան:
	Ընդունվել է

	3. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 
(ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ)
	28.12.2022թ.

	
	N 27.3/58516-2022

	1. Նախագծի 1-3-րդ հոդվածների «հոդվածի» բառից հետո անհրաժեշտ է լրացնել «1-ին մասի» բառերով՝ հաշվի առնելով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասը,
2. Նախագծի 5-րդ հոդվածով նախատեսվում է «Պետական տուրքի մասին» Հայաստանի Հանրապետության օրենքի 26-րդ հոդվածի 3-րդ մասն ուժը կորցրած ճանաչել:
Նախատեսվող փոփոխությունը հիմնավորվում է նրանով, որ՝ ներկայումս, ՀՀ անձնագիր (հին նմուշի կամ կենսաչափական) ստանալու կարիք ունի միայն այն քաղաքացին, որը պատրաստվում է մեկնել օտարերկրյա պետություն (հատել ՀՀ սահմանը)։ Եթե փորձենք պատկերացնել, թե ինչքան ծախս պետք է կատարի քաղաքացին թեկուզ ամենամոտ օտարերկրյա պետություն մեկնելիս, ապա ակնհայտ է դառնում, որ անձնագիր ստանալու համար սահմանված 1000 ՀՀ դրամ պետական տուրքի արտոնությունը, այն էլ միայն 16 տարին լրանալուց հետո առաջին անգամ ստացողների համար, այլևս իրավական, վարչական, սոցիալական կամ որևէ այլ ռացիոնալ բաղադրիչ կամ հիմնավորվածություն չունի։
Այսպիսով, հիմնավորումից հետևում է, որ նշված արտոնությունը նպատակահարմար չէ կիրառել միայն 16 տարին լրանալուց հետո առաջին անգամ ստացողների համար: Մինչդեռ Նախագծով նախատեսվում է ամբողջությամբ ուժը կորցրած ճանաչել Օրենքի 26-րդ հոդվածի 3-րդ մասը, որով արտոնություն է սահմանվում այդ թվում նաև աղքատության ընտանեկան նպաստ ստացող ընտանիքի անդամ՝ Հայաստանի Հանրապետության քաղաքացիների նկատմամբ, ինչը որևէ կերպ հիմնավորված չէ:
	1. Ընդունվել է

2. Ընդունվել է




  ՀՀ   ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
